
განმარტებითი ბარათი

,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ცენტრალური აპარატის საშტატო ნუსხის, თანამდებობრივი სარგოებისა და შრომის ანაზღაურების ფონდის შეთანხმების შესახებ“
საქართველოს მთავრობის განკარგულების პროექტზე:

ინფორმაცია პროექტის შესახებ

განკარგულების პროექტის მიღება განპირობებულია საქართველოს შრომის, ჯანმრთელობისა და სოციალური დაცვის სამინისტროსთან საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს (გარდა დევნილის გრძელვადიანი საცხოვრებლით უზრუნველყოფის სამშენებლო და სარეაბილიტაციო სამუშაოების მიმართულებისა, მიგრაციისა და საერთაშორისო დაცვის მიმართულებისა და რეპატრიაციის მიმართულებისა)  შერწყმისა და რეორგანიზაციასთან დაკავშირებით გასატარებელი ღონისძიებებით. საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროში დასაქმებული შესაბამისი მოხელეები 2018 წლის 12 ივლისიდან ითვლებიან საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში დასაქმებულ პირებად. 
ზემოაღნიშნული  შერწყმა/რეორგანიზაციის საფუძველზე სამინისტროს ცენტრალური აპარატის საშტატო რიცხოვნობა, რომელიც შეადგენს 184 ერთეულს, გაიზრდება 53 ერთეულით და განისაზღვრება 237 ერთეულით (დანართი N2), ხოლო თანამდებობრივი სარგო თვეში განისაზღვრება 446 040 ლარის ოდენობით და თვეში გაიზრდება - 101 290 ლარით (საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს შრომის ანაზღაურების მუხლით გათვალისწინებული რესურსის ფარგლებში). 

ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.


პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტით გათვალისწინებული ღონისძიებების დაფინანსება განხორციელდება „საქართველოს 2018 წლის სახელმწიფო ბიუჯეტის შესახებ“ საქართველოს კანონით საქართველოს შრომის, ჯანმრთელობისა და სოციალური დაცვის სამინისტროსთვის გათვალისწინებული ასიგნებების ფარგლებში.
 
პროექტის მოსალოდნელი შედეგები

სამინისტროს წინაშე არსებული ამოცანების შესრულებისა და დასახული მიზნების მიღწევის გონივრული გარანტიების უზრუნველყოფა.

პროექტის განხორციელების ვადები

პროექტით გათვალისწინებული ღონისძიებები განხორციელდება 2018 წლის  განმავლობაში.

პროექტის ავტორი და წარმდგენი

პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

